
Tan gogei notag egtjitin otjit COVID -19ei sageti otjit Kanata  

Elogotimg oetjitasigten elogoeg sagetiategemgeoei otjit Kanadianag 

Sagaegiategemg na mao oel logeoegmo sesasigten egsenogeoagen stige geotjimgeoei gesnet 

sesasigeoei egsenogeoagen iimsenemititj mitjoatjitjg. Tan gelolg empison otjit COVID -19  na 

apogenemogsitesno  apatjitaigo tan teloltigoep  ola Kanada ag emset tami ositgamog. Kanataei 

gepetnolag na etl logotitjig maootoeneo empison ag tepenemaneno otjit Kanata. Ola na notag egtjiton 

otjit tan oetjgoag sagetaiategemgeoei otjit COVID-19. 

 
 

Paseg tan mao gelolg empison ag tan elogoeg na oeoasigtei Kanata. Kanata na tel nemot 

ositgamog otjit tan tel gelolg ag espeteg tan teligemg gogei eotjit empison tan teliangatasig 

ag oeltetasig ag angaptasig; ma saseoasinog. Kanadaei gepetnol na gegenoatotj tan mao 

pilei genoatagen otjit tan mao gelolg empison ag tan etlitotitj empison  otjit COVID-19ei 

empison gesmo sapotatasinog gogei. 

 

Tepiateo na empison otjit emset oen.  Solieoei na gisigatasig maologoteneo oetjitoneo 

empison , 150 tesegel empisoon etlangatasigel ositgamog nige. Kanataei gepetnol etl igatog 

Kanata telei goilmititj ag gis gisamatoltitjig otjit pgoelg mao gelolg empison ositgamog. Ola 

na igenemagota Kanadaeoag gisapsgenemeneo empison tan tel engasaio gisigatjeg. Ma 

emset empison sapotasinog , na otjit na pegoatelmeg tan mao gelolg empison, Health 

Canada na etli angapteg ag sapotatog COVID-19ei empison tan teli engasio, gato amotjpa 

menaga angaptasig ag oeli egtjitasig. 

Telatigeg ma tesegtenog maoi amgoes , neot oetjitasig empison tan elogoeg, eimotitjig 

amotj maliamotjig tempg. Etlitetasig maoi amoges mo tesegten tan totjo sapotatog Health 

Canada empison(oon) tan eoasigteo Kanata. Na teloetjig gepetnolag amotj mao logotitjig 

ag neogao elteoogotitjig tan getjitotitj empison stige National Advisory Committee on 

Imunization (NACI) , me na egtjitag ta oen temg sagetialogsin. Ola na telimogsitesno tan 

oenig me pepsigsenogotitjig ag tetapoiempilatem me na gis siaoasiteo tan teloltigo.Tan 

totjo me mesenmog empison(oon) na me sesatasigeo empison.  

 
 

Tan tel matenemen egsenogoeagen egtineg na oeli egpitjeteo.  Pepseteo na na paseg 

neot gisi sagetialolnemeg ag otji oeletes.Etogtjel tapo notagteo sagetialogsin me na gisi 

matentes ola egsenogeoagen. Me mo gejitasinog tan teseg notag nematjoinoigtog tepiateo 

tan otan gisimpisig. Oegao totjo Katataeoag amotjpa siao gasiptinetjig , siaogatg oen oigoag  

tan totjo gesinogoat, oitjeoemog amasgatoltimg , nasgemog osisgoel tan tet poeatasig , ag 

siao oitjeoen gelolg tan tel nogtemen ag oagemeg tan oesgeoasin. 

 

COVID-19ei sageti na ma talaotinog. Tan tel oetjitasig ag sesegitasig empsion na teltetmeg 

gisapsgenteo emset oen Kanata tan poatg. Getjitoeg na msegig ositgamo , na poalget 

emset oen tan oeletjoltitjig ag tan mo teotji emgotoltigo nematjoinog emset tami 

ositgamog gisapgentag tan gelolg ag oel logeg empison(oon) . Oegoa emset oen gisi 

emoilotj na me pepsegteo apatjigenasigten egsenogeoagen COVID-19. 

 
 
Giil amotjpa teloen sagetialogsin gesnet moga otjit giil ,gigemag ag egotanem. Sagetialot 

oen na asema negem tan teltasit ag pogelg Kanateoag teltasoltitjig gelolg otjit tan teloltigo 

ag gepmeg tan tel oeloltigo ag mo sesasigten egsenogeoagen. 

 
 

Gegenoatagetjig  ag elogeogetjig na Kanadaeoag.  Pepsegteteo na gogeo saseoasigten, ag 

tan tel matemog gogei. Elitasoatemeg na teotji gelolg nematjoinoei tan tel pemiag, ag tan 

telogotitjig tan iganatotitj ag tan nenemititj egsenogeoagen sapotalogsineo tan gogei etl 

sapotitaigo Kanadaeoag ag gogenemeneo gelolg ag elogoeg COVID-19ei empison.  

Gisigtjites me gogei tan telasig elmiag lien Canada.ca/coronavirus  ag elitasoaten gelolg 

genoatagenei . 

 


